
IV. OPOSICIONS E CONCURSOS
SERVIZO GALEGO DE SAUDE

RESOLUCION do 22 de maio de 2024, da Direccién Xeral de Recursos Humanos,
pola que se fan publicos o lugar, a data e a hora de realizacion dos exercicios da
fase de oposicion do proceso selectivo para o ingreso na categoria de persoal
estatutario médico/a de familia de atencion primaria.

A base 8.1.4 da Resolucion deste centro directivo, do 14 de decembro de 2022 (Diario
Oficial de Galicia num. 3, do 4 de xaneiro de 2023), modificada pola Resolucién do 11 de
decembro de 2023 (Diario Oficial de Galicia num. 239, do 19 de decembro), pola que se
CONVOCOU CONCUrs0-oposicion para o ingreso na categoria estatutaria de médico/a de fa-
milia de atencion primaria, establece que os exercicios da fase de oposicion se realizaran
no lugar, na data e na hora que se fixe nunha resolucién da Direccion Xeral de Recursos
Humanos do Servizo Galego de Saude, que se publicara no Diario Oficial de Galicia cun
prazo minimo de antelacién de cinco dias habiles.

De conformidade coa dita base, este centro directivo, como érgano convocante do pro-
ceso,

RESOLVE:

Primeiro. Convocar as persoas aspirantes admitidas con caracter definitivo no concur-
s0-oposicion para o ingreso na categoria de médico/a de familia de atencién primaria no
proceso selectivo convocado pola Resolucién da Direccién Xeral de Recursos Humanos,
do 14 de decembro de 2022 (Diario Oficial de Galicia num. 3, do 4 de xaneiro de 2023),
modificada pola Resolucion do 11 de decembro de 2023 (Diario Oficial de Galicia nam.
239, do 19 de decembro), para a realizacidon dos exercicios que integran a fase de oposi-
cion, o domingo 23 de xufio de 2024, as 9.30 horas.

Os exames realizaranse no Recinto da Feira Internacional de Galicia Abanca, na aveni-
da Recinto Feiral, s/n, Silleda (Pontevedra).

Segundo. Publicar na paxina web do Servizo Galego de Saude (www.sergas.es), sec-
cion de emprego publico, as distintas portas de acceso ao recinto de realizacién das pro-
bas, asi como os/as aspirantes asignados/as a cada unha delas.

Terceiro. Os/as aspirantes convocados/as que non comparezan na data e na
hora fixadas nesta resolucion seran excluidos/as do concurso-oposicion. Non se te-

ran en conta causas de forza maior ou calquera outra causa para emendar a non
comparecencia.

Cuarto. As persoas aspirantes deberan acudir provistas do documento nacional de
identidade ou documento fidedigno acreditativo da sua identidade, e de boligrafo azul ou
negro de tinta indeleble.

A acreditacion para o acceso ao lugar de realizacién das probas realizarase a través de
cbédigo QR. Cada aspirante tera a sua disposicion na Oficina Virtual do Profesional (Fides/
expedient-e), desde a data de publicacion desta resolucion no Diario Oficial de Galicia, a
acreditacion persoal con cédigo QR, que debera imprimir e presentar o dia do exame ao
persoal colaborador da porta que lle foi asignada, e que lle permitira o acceso ao interior do
lugar de realizacion das probas.

O codigo QR contera informacion do lugar, a data e a hora de realizacion dos exercicios,
asi como a porta de acceso e o posto do exame que corresponde a cada aspirante.

Co obxecto de axilizar a entrada ao recinto, a persoa aspirante debe ter a man ambos
os documentos: cédigo QR e documento de identidade.

Non se lles permitira o acceso ao interior do recinto de realizaciéon das probas aos/as
aspirantes que non presenten o cédigo QR impreso.

Quinto. Os/as aspirantes deberan respectar as seguintes indicaciéns:

18. O/a aspirante debera asistir a realizacién das probas co material minimo indispen-
sable. Este material ira nun s6 bolso ou mochila, de tamafio pequeno, que cada aspirante
levara sempre consigo e que, durante a realizacién do exame, debera situar no chan.

22 Non estara permitido o acceso do/da aspirante ao interior do recinto con alimentos,
agas causa médica xustificada.

32. Todos/as os/as aspirantes presentados/as as probas selectivas teran a sua dispo-
sicion na Oficina Virtual do Profesional (Fides/expedient-e) o certificado de asistencia ao
exame, a partir do dia seguinte ao de realizacion dos exercicios. Non se facilitara ningun
certificado no lugar de realizacion das probas.

Sexto. De conformidade co establecido na base 8.1.4 das resolucions de convocato-
ria, realizaranse na mesma data os distintos exercicios que integran a fase de oposicién,
en unidade de acto e de tempo, pola seguinte orde: en primeiro lugar, o exercicio da parte
comun; a continuacion, o exercicio da parte especifica, e, por ultimo, o exercicio de cofie-
cemento da lingua galega.

Sétimo. No marco das previsiéns en materia de igualdade, o Servizo Galego de Sau-
de, &s mulleres embarazadas ou que parisen nese dia ou dias antes, e que por estes
motivos estean ingresadas o dia do exame, permitiralles facer os distintos exercicios da
fase de oposicion derivados deste proceso selectivo nun centro hospitalario radicado na
Comunidade Autébnoma de Galicia. Realizaran, asi mesmo, os exercicios no centro hos-
pitalario aquelas embarazadas en situaciéon de incapacidade temporal ou parto recente
(unha semana), que por razén desas situacions non se poidan desprazar ao lugar de rea-
lizacion das probas. En execucién da Resolucion do 15 de novembro de 2022, da Direc-
cion Xeral de Recursos Humanos, pola que se publican diversos acordos adoptados pola
Mesa sectorial de negociacion en materia de proteccion das persoas traballadoras durante
o embarazo (Diario Oficial de Galicia num. 223, do 22 de novembro), con base no | Plan
de igualdade entre mulleres e homes no Servizo Galego de Saude (2021-2024), a muller
que estea de parto o dia en que tefian lugar os exercicios da oposicion, e non sexa posible
realizarlle a proba no hospital, podera efectuala dentro dos quince (15) dias seguintes ao
da realizacion das probas.

O Servizo Galego de Saude desprazara o dia do exame, & mesma hora, a un centro
hospitalario radicado na Comunidade Autonoma de Galicia unha delegacién do tribunal
que lles permita a execucion material da proba a aquelas opositoras xestantes que puxe-
sen en cofiecemento do drgano convocante, cunha antelacion minima de 72 horas a data
de realizacion do exame, a situacion de embarazo ou posible parto e a sua vontade de
realizar a proba no centro sanitario para o suposto de estaren ingresadas na data da sua
realizacion, e se recibise na Direccion Xeral de Recursos Humanos comunicacion e xustifi-
cacién do seu ingreso en centro hospitalario por tal motivo con anterioridade a realizacion
dos exercicios.

Por razéns temporais e organizativas, unicamente seran atendidas as solicitudes de
desprazamento a centro sanitario pola causa exposta que consten debidamente xustifica-
das na Direccion Xeral de Recursos Humanos cunha antelacién minima de cinco horas a
establecida como hora de inicio das probas. Para os efectos do disposto nesta base, s6 se
admitird como medio valido de comunicacion o seguinte enderezo de correo electrénico:
oposicions@sergas.es

Aquelas aspirantes que non comuniquen no prazo establecido no punto anterior a
sua vontade de realizar o exercicio nun centro hospitalario e estean de parto o dia do
exercicio deberan comunicar a dita circunstancia o mesmo dia do exame mediante co-
rreo electrénico dirixido ao enderezo de correo oposicions@sergas.es en que soliciten a
realizacion do exercicio noutra data. O exame realizarase nos quince dias seguintes ao
da realizacion das probas, logo de comunicacién da data polo Servizo Galego de Saude
alas interesadals.

Oitavo. As aspirantes que precisen realizar a lactacion materna durante os tempos
dos exames, deberan solicitar a sua realizacion ante a Direccion Xeral de Recursos
Humanos.

Por razéns temporais e organizativas, unicamente seran atendidas as solicitudes
de realizacion de lactacion realizadas no prazo de cinco (5) dias habiles seguintes ao
da publicacién desta resolucion. Para os efectos do disposto nesta base, s6 se admi-
tira como medio valido de comunicacién o seguinte enderezo de correo electronico:
oposicions@sergas.es

Como excepcién ao disposto no punto anterior, poderan solicitar a realizaciéon da lacta-
cion materna fora do prazo indicado aquelas aspirantes que fosen nais mais ala do prazo
indicado.

As aspirantes que desexen realizar a lactacion materna antes do inicio dos exames dis-
poran dunha sala habilitada para tal fin no exterior do recinto, sen necesidade de realizar
solicitude para o seu uso.

Noveno. Durante o tempo fixado para a realizacion dos exercicios non se poderan
utilizar auriculares nin manipular de ningunha maneira aparellos electrénicos, tecnoloxia
dixital, telefonia mobil, reloxos ou soportes con memoria. Esta prohibido o acceso ao re-
cinto de realizacién das probas con tales dispositivos e non se habilitara no recinto ningun
servizo para a sua recollida.

Décimo. Esta resolucién podera ser impugnada polas persoas interesadas nos termos
previstos na base 11.3 das resoluciéns de convocatoria.

Santiago de Compostela, 22 de maio de 2024

Maria del Mar Pousa Cobas
Directora xeral de Recursos Humanos

